
Annotatsiya.  Mazkur maqolada inklyuziv ta’limning jamiyatimiz hayotidagi 

ahamiyati, uni yanada rivojlantirish hamda uning taraqqiyoti, hozirgi kungi 

islohotlarda uning arni haqida yoritilgan. Shuningdek, ushbu maqolada inklyuziv 

ta’limdan inklyuziv jamiyatga o‘tish uchun mamlakatimizdagi islohotlar haqida bayon 

etilgan.  

Abstract. This article describes the importance of inclusive education in the life 

of our society, its further development and progress, and its place in the current 

reforms. Also, this article describes the reforms in our country to move from inclusive 

education to inclusive society. 

Абстрактный. В данной статье описывается значение инклюзивного 

образования в жизни нашего общества, его дальнейшее развитие и прогресс, а 

также его место в современных реформах. Также в данной статье описаны 

реформы в нашей стране по переходу от инклюзивного образования к 

инклюзивному обществу. 

Har bir jamiyat yuksalib rivojlangani sayin ta’lim sifati hamda uning barcha 

jihatlariga alohida e’tibor qaratishni boshlaydi. Ana shunday islohotlardan aynan 

inklyuziv ta’limga doir qaror hamda farmoyishlar chiqarilayotgani hamda ularning 

jamiyatimiz hayotiga tadbiq etilayotgani e’tiborga arzigulik masala desak aslo 

mubolag‘a bo‘lmaydi. Jumladan, muhtaram Prezidentimizning 13.10.2020 yildagi 

“Alohida ta’lim ehtiyojlari boʻlgan bolalarga ta’lim-tarbiya berish tizimini yanada 

takomillashtirish chora-tadbirlari toʻgʻrisida”gi PQ-4860-son qarori qabul qilingani 

fikrimizning yorqin isboti. Konsepsiya ikki bosqichda amalga oshiriladi.  

                  I bosqich 

              (2020-2022 y.) 

                  II bosqich 

              (2023-2025 y.) 

 normativ bazani takomillashtirish; 

 malakali pedagog kadrlarni 

tayyorlash, qayta tayyorlash va 

malakasini oshirish; 

 moddiy-teхnika bazasini 

mustahkamlash va muassasalarni maхsus 

moslamalar (koʻtarish qurilmasi, pandus, 

tutqich va boshqalar), zarur adabiyotlar, 

metodik qoʻllanmalar, turli kasblarga 

oʻqitish uchun uskuna va jihozlar bilan 

ta’minlash; 

 zamonaviy aхborot-

kommunikatsiya teхnologiyalari va 

innovatsion loyihalarni joriy etish; 

 aholi oʻrtasida ijobiy ijtimoiy 

muhitni shakllantirish; 

 alohida ta’lim ehtiyojlari boʻlgan 

bolalarni kamsitish, ularga salbiy 

muomalada boʻlishning oldini olishga 

qaratilgan chora-tadbirlarni amalga 

oshirish; 

 inklyuziv ta’lim tizimini tajriba-

sinov tariqasida alohida ta’lim 

muassasalarining faoliyatiga joriy qilish. 

 inklyuziv ta’lim tizimini bosqichma-

bosqich boshqa umumiy oʻrta ta’lim 

muassasalarida joriy qilish; 

 alohida ta’lim ehtiyojlari boʻlgan har 

bir bolaning inklyuziv ta’lim olish huquqini 

ta’minlashga qaratilgan chora-tadbirlarni 

amalga oshirish; 

 oʻqitish usullarini takomillashtirish 

hamda ta’lim jarayoniga 

individuallashtirish tamoyillarini 

bosqichma-bosqich joriy etish; 

 oʻquvchilarni ma’naviy-aхloqiy 

tarbiyalashga, ularning jismonan sogʻlom 

va baquvvat shakllanishiga qaratilgan 

choralar koʻrish; 

 oʻquvchilarning jismoniy va aqliy 

ehtiyojidan hamda ta’lim muassasalarining 

geografik joylashuvidan kelib chiqib 

alohida ta’lim ehtiyojlari boʻlgan bolalar 

uchun iхtisoslashtirilgan davlat ta’lim 

muassasalari (maktab va maktab-

internatlar) sonini optimallashtirish.1 

 

Ushbu qarorning ijrosi bo‘yicha O‘zbekistonda umumta’lim maktablarida 

inklyuziv ta’lim joriy etish reja qilinmoqda. Joriy o‘quv yilida alohida ta'lim ehtiyoji 

bor bolalarning 24 foizi, 2025 yilgacha esa 40 foizi odatiy maktablarga jalb qilinishi 

kutilmoqda.2 

 Inklyuziv ta’limga e’tibor ortishining asosiy sababi jamiyatning har bir a’zosini 

savodli qilish hamda rivojlanayotgan texnologiyalar asrida o‘z o‘rnini topishiga 

ko‘maklashishdir. Ushbu qaror hamda farmoyishlar ta’lim tizimining barcha 

sohalariga kirib bormoqda. Jumladan, maktabgacha ta'lim tizimini yanada 

                                                             
1https://www.norma.uz/oz/qonunchilikda_yangi/alohida_talim_ehtiejlari_bulgan_bolalar_uchun_inklyuziv_talim_jori
y_etiladi 
 
2 https://kun.uz/news/2021/03/18/inklyuziv-talim-uchun-5-yillik-reja-jamiyat-va-maktablar-imkoniyati-cheklangan-
bolalarni-qabul-qilishga-tayyormi?q=%2Fuz%2Fnews%2F2021%2F03%2F18%2Finklyuziv-talim-uchun-5-yillik-reja-
jamiyat-va-maktablar-imkoniyati-cheklangan-bolalarni-qabul-qilishga-tayyormi 

takomillashtirish, bolalaning sifatli maktabgacha ta'limdan teng foydalanishini 

ta'minlash, maktabgacha ta'lim xizmatlarining nodavlat sektorini rivojlantirish 

maqsadida, shuningdek, O‘zbekiston Respublikasi Prezidentining 2018-yil 30-

sentabrdagi “Maktabgacha ta’lim tizimini boshqarishni takomillashtirish chora-

tadbirlari to‘g‘risida”gi qarori qabul qilindi. Ushbu qarorda O‘zbekiston Respublikasi 

maktabgacha ta'lim tizimini 2030-yilgacha rivojlantirish konsepsiyasi ishlab chiqildi. 

Maktabgacha ta’lim sohasidagi normativ-huquqiy bazani yanada takomillashtirish, 

maktabgacha yoshdagi bolalarning har tomonlama intellektual, axloqiy, estetik va 

jismoniy rivojlanishi uchun shart-sharoitlar yaratish, bolalarning sifatli maktabgacha 

ta'lim bilan qamrovini oshirish, undan teng foydalanish imkoniyatlarini ta’minlash 

ko‘zda tutildi.  

O‘zbekiston Respublikasi Prezidentining 2019-yil 29-apreldagi “O‘zbekiston 

Respublikasi Xalq ta’limi tizimini 2030-yilgacha rivojlantirish konsepsiyasini 

tasdiqlash to‘g‘risida”gi farmoniga muvofiq O‘zbekistonda inklyuziv ta'limni 

rivojlantirish, alohida ta’lim ehtiyojlari bo‘lgan bolalarga ta’lim-tarbiya berish tizimini 

takomillashtirish hamda ularga ko‘rsatiladigan ta'lim xizmatlari sifatini yaxshilash 

maqsadida 2020 — 2025-yillarda xalq ta'limi tizimida inklyuziv ta'limni rivojlantirish 

konsepsiyasi ishlab chiqildi.3  

Yurtimizda har bir sohaga xalqaro miqyosda e’tibor qaratilmoqda. Jumladan, 

inklyuziv ta’limda ham. Ana shu ishlarning dalili sifatida Toshkentda USAIDning besh 

yillik “Barcha bolalar muvaffaqiyatli” loyihasi ishga tushirildi. Loyiha inklyuziv ta’lim 

bilan bog‘liq uchta  muhim yo‘nalishni qo‘llab-quvvatlaydi: inklyuziv ta’lim uchun 

qulay o‘quv-metodik materiallar, o‘qituvchilar uchun amaliyot va maktab muhitini 

yaratish, shu bilan birga asosiy manfaatdor tomonlar, ya’ni o‘qituvchilar va nogironligi 

bo‘lgan shaxslar bilan birgalikda ishlab chiqilgan barqaror siyosatni rivojlantirish. 

Tadbir yakunida Creative Associates International, Ijtimoiy himoya milliy 

agentligi, Maktabgacha va maktab ta’limi vazirligi, Oliy ta’lim, fan va innovatsiyalar 

vazirliklari tomonidan sifatli inklyuziv ta’limni tashkil etish va O‘zbekistondagi barcha 

bolalarni ijtimoiy qo‘llab-quvvatlash borasida hamkorlikda ish olib borish nazarda 

tutilgan hamkorlik kelishuvi imzolandi.  

Mamlakatimizda bunday loyihalar bardavom bo‘lmoqda. Xususan, jtimoiy 

himoya milliy agentligi tomonidan Iqtisodiyot va moliya vazirligi, Savdo-sanoat 

palatasi va mas’ul idoralar bilan hamkorlikda Toshkent shahridagi “O‘zekspomarkaz” 

milliy ko‘rgazmalar zalida  “Inson uchun” savdo ko‘rgazmasi tashkil etilmoqda. Ushbu 

ko‘rgazmada 200 ga yaqin nogironligi bo‘lgan shaxslarni band qilgan tadbirkorlar, shu 

jumladan nogironligi bo`lgan yakka tartibdagi tadbirkorlar va hunarmandlar o‘z 

mahsulotlari (mebel, tekstil, poyabzal, sport, oziq-ovqat, texnika, poligrafiya va boshqa 

                                                             
3 https://cyberleninka.ru/article/n/maktabgacha-ta-limda-inklyuziv-ta-lim-tizimini-rivojlantirish 

turdagi tovarlar) bilan ishtirok etadi. Ushbu ko‘rgazma joriy yilning 1-2-may kunlari 

o‘tkaziladi. Ushbu loyihaga yurtimizning barcha hududlaridagi tadbirkorlarni jalb 

qilish maqsadida koʻrgazma doirasida 300 ga yaqin tadbirkorlar bilan hududlarda 

masofadan turib savdolar tashkil etiladi. Bunday tadbirlarning amalga oshirilishidan 

asosiy maqsad jamiyatimizning har bir a’zosini, jumladan, imkoniyati cheklangan 

fuqarolarni ijtimoiylashtirish, ularning jamiyatimiz uchun kerakli shaxs ekanliklarini 

his etishlariga ko‘maklashishdir.  

Xulosa qilib aytganda, jamiyatimizdagi har bir shaxs, kim bo‘lishidan qat’iy 

nazar u-inson. Uni kamsitish yoki qadrini oyoqosti qilishga hech kimning haqqi yo‘q. 

Shunday ekan, atrofimizdagilarga befarq bo‘lmgan holda ularga doimo 

yordamlashishimiz, imkoniyati cheklanganlarni “nogiron” deya chetga surmasligimiz 

kerak. Aksincha, ularni hayotimizning bir bo‘lagi sifatida qadrlashimiz hamda ularga 

tabassum ila boqishimiz ham diniy, ham dunyoviy tomondan insoniylikning belgisidir.  

